
Ózbekstan Respublikasınıń «Bilimlendiriw haqqında» Nızamı mámleketimizde 

bilimlendiriw hám tálim tárbiya jumısların alıp barıwda tiykarǵı hújjetler bolıp esaplanadı. 

“Bilimlendiriw haqqında” Nızamında: “Zamanagóy pedagogikalıq formalardı, oqıtıw hám 

tárbiya quralların, usılların, erkin tańlaw hám olardan paydalanıw; kásiplik sheberligin 

ámelge asırıw ushın olarǵa zárúrli sharayatlar jaratılıwın talap etiw” –dep pedagog 

xızmetkerlerdiń durıs wazıypaların belgilep bergen. 

Ulıwma bilim beretuǵın mektepleriniń 10-qaraqalpaq klasında ingliz tili sabaqlarında 

oqıwshılardıń awızeki hám jazba sóylew mádeniyatın rawajlandırıw eń áhmiyetli 

metodikalıq máselelerdiń biri. Bul metodikalıq másele elege shekem izertlenbegen. Basqa 

rus, ózbek, qaraqalpaq tili hám ádebiyatı pánleri   boyınsha belgili metodist alımlar 

O.Yu.Bogdanova, Q.Yuldoshev, Á.Paxratdinov, Q.Xusanboeva, K.A.Yusupov hám basqalar 

tárepinen ilimiy metodikalıq pikirler bildirgen. Usı kóz qarastan X qaraqalpaq klaslarında 

ingliz tili boyınsha shınıǵıwlardı, ádebiy materiallardı oqıtıw barısında oqıwshılardıń 

awızeki sóylew mádeniyatın rawajlandırıw ózine tán ózgeshelikleri bar. Oqıtıwshı 

baǵdarlamanı úyreniwde tiykarınan úsh máselege dıqqat awdarıwı kerek: 1. Baǵdarlama 

materiallarınıń sapası hám kórkemligi. 2. Baǵdarlamanı úyreniw tártibi. 3. Ingliz tili 

sabaqlıǵınıń izbe-izligi. 

Ingliz tili sabaqlıǵınıń mazmunı – bul V-XI klaslarǵa arnalıp dúzilgen ingliz tili pán 

baǵdarlamasında tolıq bayan etiledi. Ingliz tili pán baǵdarlamasında tańlanǵan ádebiy 

materiallar mekteptiń tálim-tárbiya islerine muwapıq bolıwı, ondaǵı berilgen ádebiy 

materiallar mektep oqıwshılarınıń jas ózgesheliklerin esapqa alınıwı, oqıwshılardı 

qızıqtıratugın ádebiy materiallardıń bolıwı, ideyalıq hám kórkemlik jaqtan saylandı 

shıǵarmalar baǵdarlamaǵa kiritiliwi kerek. 

Ulıwma orta bilim beriw mekteplerinde oqıtılatuǵın X qaraqalpaq klaslarında ingliz 

tili sabaǵın oqıtıw barısında oqıwshılardıń awızeki sóylew hám jazba tilin rawajlandırıw 

eki túrli másele emes, olar bir-biri menen baylanısıp izbe-iz úyrenilip barıldı. Solay etip, 

awızeki sóylew tili hám jazba tildiń rawajlanıwına tiykar salındı. Házirgi zaman 

mekteplerinde X qaraqalpaq klaslarında ingliz tilin oqıtıw arqalı  oqıwshılardıń awızeki 

sóylew sóz mádeniyatın rawajlandırıw kerek. Oqıwshılardıń jazba tilin rawajlandırıw 

boyınsha metodikalıq izertlew jumısları az. Bul máselege baylanıslı X qaraqalpaq 

klaslarında ingliz tilin oqıtıw metodikasında biraz pikirler aytılǵan. Usı kózqarastan ayırım 

metodistlerdiń pikirlerin hám metodikalıq qollanbaların basshılıqqa alıp oqıwshılardıń 

awızeki sóylew hám jazba tilin rawajlandırıw boyınsha metodikalıq korsetpeler beremiz. 

Metodist alım S.Dolimov: «Oqıwshılardıń awızeki hám sóz mádeniyatın ósiriw ádebiy oqıw 

sabaqlarınıń tiykarǵı máselelerinen esaplanadı» [81] - dep bahalı pikirin bildirgen. Ol óz 

miynetinde oqıwshılardıń jazba sóylew mádeniyatın rawajlandırıwda bayan hám jazba 

jumıslardıń áhmiyeti haqqında metodikalıq pikirlerin aytıp ótken.  X qaraqalpaq 

klaslarında ingliz tilin oqıtıwda oqıwshılardıń jazba hám awızeki sóz mádeniyatın 

rawajlandırıw ushın qollanatuǵın jumıs túrleri bar. Ulıwma orta bilim beriw mektepleriniń  

X qaraqalpaq klaslarında ingliz tili jazba jumıs túrleri keń qollanıp kiyatır. Solardan bayan 

jumısı hám erkin shıǵarma jumısları ótkerilip barıladı. Oqıwshılar óz oyın durıs aytıp hám 

sawatlı jazıp beriwinde X qaraqalpaq klaslarında ingliz tili sabaǵınıń atqaratuǵın xızmeti 

úlken. Onda sózlik jumısı, tekstiń mazmunı menen tanısıw, obrazlarǵa pikir bildiriw, 

sorawlarǵa juwap beriw usaǵan máseleler menen tanısıp baradı. 

Ulıwma orta bilim beriw mekteplerinde oqıtılatuǵın X qaraqalpaq klaslarında ingliz 

tili sabaqlarında oqıwshılar kórkem shıǵarmalar menen tanısıp qoymastan, usı tanısqan 

shıǵarmaların qalay ózlestirip alǵanlıǵın bahalaw maqsetinde jazba jumıslardıń túrleri 

ótkeriledi. Bul jazba jumıslar klasta hám klastan tıs óz betinshe oqıp úyrengen kórkem 

shıǵarmasın qanday dárejede ózlestirip alǵanlıǵın anıqlaydı. Oqıwshılar sabaq barısında 

berilgen shınıǵıwlardıń ózine tán belgileri menen tanısıp baradı. Oqıwshılardıń jas 

ózgesheligin esapqa aliw, olardıń óz tájriybesinde sózlerden orınlı qollana biliwine paydalı 

tásirin tiygizedi. 

X qaraqalpaq klaslarında ingliz tili páninen oqıtıwshı oqıwshılardıń sabaq barısında 

hám klastan tıs óz betinshe oqıp úyrengen materialların qanday dárejede ózlestirgenin 

anıqlaydı. Shıǵarma oqıwshılardıń jazba sawatlılıǵın, sóylew mádeniyatın jetilistirip baradı. 

X qaraqalpaq klaslarında ingliz tili pánin oqıtıwdıń maqseti sabaqlıqta berilgen shınıǵıwlar 

járdeminde oqıwshılardıń awızeki hám jazba sawatlılıǵın, erkin pikirlewin, ótkir 

sezimlerin, ruwxıy dúnyasın jetilistiwden ibarat. X qaraqalpaq klaslarında ingliz tili pánin 

oqıtıwdıń tiykarǵı wazıypası oqıwshılardıń ruwxıy dúnyasın kórkem sóz benen 

tásirlendiriw, olardıń shınıǵıwlardı  tallawı  hám olardıń tallaw kónlikpelerin qáliplestiriw, 

oqıǵan shıǵarmasın túsiniwi, onnan turmıslıq juwmaqlar shıǵarıw, jazba hám awızsha 

sawatlılıq, sóylewinde kórkem ádebiyatqa baylanıslı til normalarına ámel etiw, stilistikalıq 

jaqtan paydalana alıw kónlikpesin qáliplestiriw hám X qaraqalpaq klaslarında ingliz tili 

pániniń mazmunınan kelip shıǵıp tayanısh kompetensiyaların qáliplestiriw kerek. 

Úzliksiz bilim basqıshlarında oqıwshılardıń shıǵarma oqıwına erkin qatnas jasaw 

principin qáliplestiriw, olarda túrli janrlardaǵi shıǵarmalardı oqıw, ádebiy tekstlerge  sın 

baha beriw kónlikpesin payda etiw, kórkem tekstler arqalı oqıwshılarda ruwxıy 

pazıyletlerdi payda etiw tiyis. Pedagogika, psixologiya hám ádebiyattanıw ilimleriniń sońǵı 

jetiskenliklerine súyenip oqıwshılardıń jas, psixologiyalıq hám jınıs qásiyetlerin maksimal 

dárejede esapqa alıp oqıw jobasın, sabaqlıqlardı jaratıw, oqıw materialların úyreniw 

procesinde oqıwshılardı dóretiwshilik penen islew, izleniw, óz betinshe erkin pikirlewge 

úyretetuǵın zamanagóy sabaqlıqlardı shólkemlestiriw hám jobalastırıw zárúr. X qaraqalpaq 

klaslarında ingliz tilin oqıtıwda  oqıwshılarda iygilikli ruwxıy-etikalıq pazıyletlerin 

qáliplestuǵın kórkem shıǵarmalardıń úlgileri beriliwi maqsetke muwapıq. Ingliz tili 

sabaqlıǵında berilgen shınıǵıwlardı tallaw arqalı  oqıwshılarǵa estetikalıq jaqtan tárbiya 

beriw, klaslar boyınsha ápiwayıdan quramalıǵa degen princip tiykarında usınıslardı 

basshılıqqa alıw, ingliz tiline baylanıslı teoriyalıq túsiniklerdi qollanıw paydalı. 

Oqıwshılarǵa sabaqlıqlardaǵı tiykarǵı oqıw materiallarına qosımsha bilim hám sıpatlama 

beriw maqsetinde jaratılǵan oqıw qollanbalar hám oqıw materiallarınıń mazmunın olarǵa 

jetgizip beriw ushın jazılǵan metodikalıq qollanbalardı paydalanıw múmkin. 

X qaraqalpaq klaslarında ingliz tilin oqıtıwda uzaq jıllardan berli dawam etip 

kiyatırǵan nátiyjeli metodikalıq usıllar, oqıw metodikalıq kompleksler, keń tarqalǵan 

aldıńǵı tájiriybeler ilimiy metodikalıq máseleler esaplanadı. Ingliz tiline baylanıslı bilimde 

arnawlı bir rawajlanıw basqıshları bolsa da, X qaraqalpaq klaslarında ingliz tilin oqıtıw 

metodikası global bilim múmkinshilikleri, jáhán standartları menen salıstırılǵanda, onıń ele 

de tolıq emes ekenligin kóriwge boladı. Usılardı esapqa alıp jaqsı tárepke ózgertiw ushın 

oǵan kerek bolatuǵın motivaciaylıq mazmunǵa baylanıslı metodikalıq máseleler bar. 

Motivaciyalıq xarakterdegi máseleler. Házirgi dáwirde X qaraqalpaq klaslarında 

ingliz tilin oqıwǵa bolǵan qızıǵıwshılıǵı hám olardıń kitapqumarlıqqa bolǵan talǵamı 

sezilerli dárejede tómenlegen. Bul ulıwma insanıylıq, estetikalıq sezimlerdiń, intellektuallıq 

oylaw qábiletiniń tómenlewine alıp keledi. Bul jaǵday kórkem ádebiyatqa baylanıslı 

mashqalalarǵa belgili dárejede sebep bolıp tabıladı. Oqıwshılardı kórkem shıǵarmalar 

oqıwǵa qızıqtırıw hám kitapqumaqlıqtı rawajlandırıw zárúrli metodikalıq mashqala 

esaplanadı. 

X qaraqalpaq klaslarında ingliz tili pán baǵdarlamasında berilgen shınıǵıwlardı tallaw 

arqalı bilim mazmunı oqıwshılarda ruwxıy qábiletlerdi qáliplestirip dóretiwshilik 

kompetenciyalardi jetilistirip baradı. Oqıwshılar shıǵarmanı oqıw, túsiniw, tallaw, onıń 

kórkem estetikalıq jaqtan bahalaw kónlikpelerine iye boladı.  Teoriyalıq bilimlerdi 

ózlestirgen halda olardı ingliz tiline baylanıslı tekst tallap úyrenedi. 

Ulıwmalastırıp aytqanda, X qaraqalpaq klaslarında ingliz tilin oqıtıw barısında 

qolanılǵan usıllar nátiyjelerin beredi hám oqıwshılardıń pikirlew qábileti, dóretiwshilik 

uqıbı jetilisip baradı. Oqıwshılardıń ingliz tili boyınsha pikirleri tereńlesedi, erkin pikirlew 

qábileti,  qarım-qatnas  mádeniyatı,  analitikalıq  oylaw qábileti rawajlanadı. Olar oqıw 

iskerligine hám  sabaqqa belsendelik  penen  qatnasadı. 

